ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	[bookmark: _Hlk226630562]1. ՀՀ ֆինանսների նախարարություն
	03.03.2026թ.

	1. 
	N 01/9-1/5118-2026

	Ուսումնասիրելով ՀՀ վարչապետի աշխատակազմի ղեկավարի 27.02.2026թ. № 02/16.7/6142-2026 գրությամբ ներկայացված՝ «Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագիծը, որով առաջարկվում է 1043 ծրագրի 11007 «Շուկաների զարգացում և միջազգային համագործակցություն» միջոցառման ներքո կատարել հոդվածային վերաբաշխում` «Ընդհանուր բնույթի ծառայություններ» տնտեսագիտական դասակարգման հոդվածից 60.0 մլն դրամը հատկացնել «Այլ ընթացիկ դրամաշնորհներ» հոդվածին` «RISE powered by Silicon Mountains» միջոցառման կազմակերպմանն աջակցելու նպատակով «Տեղեկատվական և հաղորդակցության տեխնոլոգիաների գործատուների միություն» ԳՄ-ին հատկացնելու համար, հայտնում ենք հետևյալը.
	

















	1. Նախագծի հիմնավորման համաձայն «RISE powered by Silicon Mountains»՝ «Մենք ենք մեր լեռները. վերելք» կարգախոսով միջոցառումը ծառայելու է որպես հայկական բարձր տեխնոլոգիական արտադրանքի ցուցադրման հիմնական հարթակ, որի նպատակն է ներկայացնել հայկական ընկերությունների, հետազոտական կենտրոնների և ինժեներական թիմերի տեխնոլոգիական արտադրանքը, պաշտպանական համակարգերը, նորարարական լուծումները, գիտական նվաճումները և գաղափարները, ինչպես նաև ամրապնդել Հայաստանի՝ որպես բարձր տեխնոլոգիական երկրի կերպարը և արագացնել ոլորտի հետագա զարգացումը։ Ցուցահանդեսի շրջանակներում նաև կանցկացվի ֆորում՝ երեք պանելային քննարկումներով (կիբեռանվտանգություն, պաշտպանական արդյունաբերություն և ինժեներական լուծումներ)։ Նշվում է նաև մի շարք դիտարկումներ և եզրահանգումներ, ըստ որի պետական մասնակցությունը սկզբունքային նշանակություն ունի, առանց պետության համաֆինանսավորման միջոցառումը չի կարող ունենալ ազգային ներկայացուցչական կարգավիճակ:
	Այդ կապակցությամբ նշենք, որ 1043 ծրագրի 11007 «Շուկաների զարգացում և միջազգային համագործակցություն» միջոցառման ներքո յուրաքանչյուր տարի իրականացվում է Հայաստանում անցկացվող տեխնոլոգիական միջոցառումների և ցուցահանդեսների աջակցություն (օրինակ ԴիջիԹեք ամենամյա ցուցահանդեսը), ինչպես նաև բարձր տեխնոլոգիաների, ռազմարդյունաբերության, կիբեռանվտանգության ոլորտներում Հայաստանում առկա միավորների կողմից, առանց պետական ֆինանսավորման իրականացվում են տարբեր ցուցահանդեսներ, ֆորումներ (օրինակ նույն «Տեղեկատվական և հաղորդակցության տեխնոլոգիաների գործատուների միություն» ԳՄ-ը, ում կողմից, ըստ նախագծի հիմնավորումների 2019 թվականից ի վեր Հայաստանում ձևավորվել և կայացել է «Silicon Mountains» միջազգային տեխնոլոգիական գագաթնաժողովը՝ որպես պետության, բիզնեսի և գիտական համայնքի միջև երկխոսության առաջատար հարթակ): 
	Սակայն ինչպես Նախագծի հիմնավորումներում, այնպես էլ յուրաքանչյուր տարի ՀՀ բարձր տեխնոլոգիական արդյունաբերության նախարարի հրամանով (ընթացիկ տարում՝  25.02.2026թ. N417-Ա հրաման) հաստատված՝ 1043 ծրագրի 11007 «Շուկաների զարգացում և միջազգային համագործակցություն» ծրագրում ակնհայտ չէ, ինչ սկզբունքներով և չափանիշներով է ընտրվում, թե Հայաստանում անցկացվող որ տեխնոլոգիական միջոցառումներին և ցուցահանդեսներին է տրամադրվելու պետական աջակցությունը և ինչ պարբերականությամբ:
	Հաշվի առնելով վերոգրյալը և կարևորելով հանրային ռեսուրսների արդյունավետ ծախսման անհրաժեշտությունը, առաջարկում ենք մշակել համապատասխան իրավական կարգավորում և օրենսդրությամբ սահմանել ցուցահանդեսների ընտրության, պարբերականության սկզբունքներն ու չափորոշիչները:   
	Չի ընդունվել։
Ցուցահանդեսների ընտրության, պարբերականության սկզբունքներն ու չափորոշիչները օրենսդրությամբ սահմանելու հարցը նշված նախագծի կարգավորումներին չի վերաբերվում։
Բացի այդ, «RISE» -ն, ի տարբերության «Դիջիթէք»-ի և «Ինժեներական շաբաթ»-ի կամ ուրիշ այլ տեխնոլոգիական ցուցահանդեսի, ունի հստակ ուղղվածություն, որի իրականացման համար կայացվել է բարձրաստիճան որոշում, որն իրականացվելու է առաջին անգամ 2026 թվականին։
«RISE» միջոցառման համար մշակվել է հատուկ ձևաչափ և պլանավորվում է այն իրականացնել 2026 թվականի հունիսի 1-5-ն ընկած ժամանակահատվածում։

	2. Հաշվի առնելով Նախագծի հիմնավորումներում ներկայացված «RISE powered by Silicon Mountains» միջոցառմանը ՀՀ կառավարության ֆինանսական աջակցության նպատակահարմարության հիմնավորումները, մասնավորապես այն, որ ֆինանսավորման արդյունքում ակնկալվում են շոշափելի տնտեսական և սոցիալական հետևանքներ, առաջարկում ենք Նախագիծը լրացնել ՀՀ կառավարության 2025 թվականի դեկտեմբերի 25-ի N 1910-Ն որոշման N9 և N9.1 հավելվածներով՝ դրանցում արտացոլելով վերոնշյալի համատեքստում համապատասխան արդյունքային ցուցանիշներ:
	Ընդունվել է։ 
Կատարվել է համապատասխան փոփոխություն։ 

	3. Առաջարկում ենք նախագծի հիմնավորումներում ներկայացնել հատկացվող գումարի ձևավորման հաշվարկ-հիմնավորումները:
	Չի ընդունվել։
 Աջակցության չափը որևէ հաշվարկ չի ակնկալում, այլ նպատակ ունի ինչ որ չափով համաֆինանսավորելու միջոցառումը՝ ելնելով ֆինանսական հնարավորություններից։ 

	
2. ՀՀ ֆինանսների նախարարություն
	09.04.2026թ.

	2. 
	Աշխատանքային կարգով

	ա/ ՀՀ ՖՆ կողմից առաջարկվել էր մշակել համապատասխան իրավական կարգավորում և օրենսդրությամբ սահմանել ցուցահանդեսների ընտրության, պարբերականության սկզբունքներն ու չափորոշիչները՝ հաշվի առնելով, որ մինչ օրս ակնհայտ չէ, թե ինչ սկզբունքներով և չափանիշներով են ընտրվում պետական աջակցություն ստացող Հայաստանում անցկացվող տեխնոլոգիական միջոցառումները և ցուցահանդեսները, և ինչ պարբերականությամբ
Ամփոփաթերթի համաձայն առաջարկը չի ընդունվել՝ հիմնավորմամբ, որ նշված հարցը Նախագծի կարգավորումներին չի վերաբերվում։ Միաժամանակ նշվում է, որ  «RISE» միջոցառումն, ի տարբերության «Դիջիթէք»-ի և «Ինժեներական շաբաթ»-ի կամ ուրիշ այլ տեխնոլոգիական ցուցահանդեսի, ունի հստակ ուղղվածություն, որի իրականացման համար կայացվել է բարձրաստիճան որոշում, որն իրականացվելու է առաջին անգամ 2026 թվականին, որի համար մշակվել է հատուկ ձևաչափ և պլանավորվում է այն իրականացնել 2026 թվականի հունիսի 1-5-ն ընկած ժամանակահատվածում։
Սակայն ամփոփաթերթից այնուամենայնիվ ակնհայտ չէ, թե ինչ սկզբունքով է ընտրվել նշված միջոցառումը և աջակցությունն իրականացվելու է արդյոք միայն 2026թ-ին թե ունենալու է շարունակական բնույթ։ 
Հետևաբար նպատակահարմար ենք համարում ներկայացնել տվյալ միջոցառման ընտրության հիմնավորումը։
	

Չի ընդունվել։
Ցուցահանդեսների ընտրության, պարբերականության սկզբունքներն ու չափորոշիչները օրենսդրությամբ սահմանելու հարցը նշված նախագծի կարգավորումներին չի վերաբերվում։
Բացի այդ, «RISE» -ն, ի տարբերության «Դիջիթէք»-ի և «Ինժեներական շաբաթ»-ի կամ ուրիշ այլ տեխնոլոգիական ցուցահանդեսի, ունի հստակ ուղղվածություն, որի իրականացման համար կայացվել է բարձրաստիճան որոշում, որն իրականացվելու է առաջին անգամ 2026 թվականին։
«RISE» միջոցառման համար մշակվել է հատուկ ձևաչափ և պլանավորվում է այն իրականացնել 2026 թվականի հունիսին:

	բ/ Հատկացվող գումարի ձևավորման հաշվարկ-հիմնավորումների ներկայացման առաջարկի կապակցությամբ Ամփոփաթերթում նշվել է, որ առաջարկը չի ընդունվել, քանի որ աջակցության չափը որևէ հաշվարկ չի ակնկալում, այլ նպատակ ունի ինչ որ չափով համաֆինանսավորելու միջոցառումը՝ ելնելով ֆինանսական հնարավորություններից։ 
Սակայն նկատի ունենալով, որ պարզ չէ, թե ինչ հանգամանքներով է պայմանավորված 60 մլն դրամի չափով աջակցելու առաջարկը, առաջարկում ենք ներկայացնել համաֆինանսավորման չափի որոշման սկզբունքները (միջոցառման ընդհանուր արժեքը, պետական աջակցության մասնաբաժինը և ֆինանսավորման ուղղությունները)։
	Ընդունվել է։
Հաշվարկը կցված է, պահանջվող համաֆինանսավորման գումարի մասով ճշտումները կատարված են:

	գ/ Նախագծով ներկայացված նվազեցումները հնարավոր չէ կատարել այդ նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության պատճառով:
	Չի ընդունվել: 
Նվազեցումներն արդեն կատարված են, պայմանագրային պարտավորություններով ծանրաբեռնվածություն առկա չէ: 


	դ/ Խմբագրական առումով առաջարկում ենք Նախագծի 1-ին և 3-րդ հավելվածներից հանել «1-ին եռամսյակ» սյուները, ինչպես նաև 3-րդ հավելվածից հանել ոչ ֆինանսական ցուցանիշների դատարկ տողերը:


	Ընդունվել է։
Իրականացվել է համապատասխան փոփոխություն։

3. ՀՀ ֆինանսների նախարարություն
	
12.04.2026թ.

	3. 
	Աշխատանքային կարգով

	ա/ Առաջարկում ենք հստակեցնել թե ինչ սկզբունքներով և չափանիշներով են ընտրվում պետական աջակցություն ստացող Հայաստանում անցկացվող տեխնոլոգիական միջոցառումները և ցուցահանդեսները, մասնավորապես թե ինչ սկզբունքով է ընտրվել նշված միջոցառումը և աջակցությունն իրականացվելու է արդյոք միայն 2026թ-ին թե ունենալու է շարունակական բնույթ։
	Ընդունվել է ի գիտություն: 
Հարցին հնարավոր կլինի անդրադառնալ առանձին իրավական ակտով:

	բ/ Համաձայն նախագծի կից հաշվարկների կառավարության համաֆինանսավորումը կազմում է ընդհանուր ծախսերի շուրջ 50%-ը։ Մինչդեռ պարզ չէ համաֆինանսավորման չափը 50 % սահմանելու սկզբունքը, քանի որ օրինակ Սևան ստարտափ սամիթի մասնակցությունը կազմել է շուրջ 25%։
	Չի ընդունվել:  Նշված երկու միջոցառումներն իրականացվում են տարբեր բյուջետային ծրագրերով ուստի օրինաչափ է, որ համաֆինանսավորման տոկոսադրույքները կարող են տարբեր լինել՝ պայմանավորված տվյալ ծրագրի առանձնահատկություններով և ֆինանսավորման հնարավորություններով: Մասնավորապես, Սևան Ստարտափ Սամմիթ միջոցառումն իրականացվել է 11004 «Մասնագետների պատրաստման Բուհ-մասնավոր հատված համագործակցություն» միջոցառման շրջանակներում որպես նոր բաղադրիչ, իսկ «Rise» ֊ը՝ 11007 «Շուկաների զարգացում և միջազգային համագործակցություն» միջոցառման հատկացումներից: Հաշվի է առնվել նաև այն հանգամանքը, որ Սևան Ստարտափ Սամմիթ միջոցառման ծախսերը կազմել են 800.0 մլն դրամ, և 50 տոկոս ֆինանսավորումը հնարավոր չէր իրականացնել ՀՀ պետական բյուջեից: Լրամշակված տարբերակաի համար հիմք է ընդունվել նաև ֆինանսատնտեսական նախարարական կոմիտեի 2026 թվականի ապրիլի 3-ի նիստի արձանագրության 5-րդ կետի 1-ին ենթակետը, այն, որ նախագիծը լրացուցիչ կքննարկվի Ֆինանսների նախարարության հետ և վերջինիս հետ համատեղ կլրամշակվի այն տրամաբանությամբ, որ Կառավարությունը «Տեղեկատվական և հաղորդակցության տեխնոլոգիաների գործատուների միություն» ԳՄ-ի կողմից կատարված ծախսի չափով (բայց ոչ ավելի, քան 60 մլն դրամ) մասնակցելու է միջոցառման ֆինանսավորմանը` պայմանով, որ վերջինս միջոցառման ավարտից հետո 3-ամսյա ժամկետում կներկայացնի կատարված ծախսերը հավաստող փաստաթղթեր, և ընկերության կողմից փաստացի կատարված ծախսը Կառավարության հատկացված գումարից պակաս լինելու դեպքում՝ տարբերությունը ենթակա կլինի վերադարձման ՀՀ պետական բյուջե: Նշված դրույթները կներառվեն կնքվելիք պայմանագրում:  

	20․04․2026թ․

	4. 
	02/16.7/13206-2026
 // ԿԱ/94-2026 /// ԿԵՏ 5 //

	1) նախագիծը լրացուցիչ կքննարկվի Ֆինանսների նախարարության հետ և վերջինիս հետ համատեղ կլրամշակվի այն տրամաբանությամբ, որ Կառավարությունը «Տեղեկատվական և հաղորդակցության տեխնոլոգիաների գործատուների միություն» ԳՄ-ի կողմից կատարված ծախսի չափով (բայց ոչ ավելի,քան 60 մլն դրամ) մասնակցելու է միջոցառման ֆինանսավորմանը` պայմանով, որ վերջինս միջոցառման ավարտից հետո 3-ամսյա ժամկետում կներկայացնի կատարված ծախսերը հավաստող փաստաթղթեր, և ընկերության կողմից փաստացի կատարված ծախսը Կառավարության հատկացված գումարից պակաս լինելու դեպքում՝ տարբերությունը ենթակա կլինի վերադարձման ՀՀ պետական բյուջե.
	Ընդունվել է։
Առաջարկվող պայմանը կներառվի կնքվելիք պայմանագրում։

	2) Ֆինանսների նախարարության առաջարկությամբ նախագծում կկատարվեն տեխնիկական բնույթի շտկումներ՝ նկատի ունենալով նաև, որ նախագծով նվազեցվող տողերը ծանրաբեռնված են պայմանագրային պարտավորություններով.
	Ընդունվել է։
Նվազեցումներն արդեն կատարված են, պայմանագրային պարտավորություններով ծանրաբեռնվածություն առկա չէ: 


	3)Կառավարության նիստի օրակարգում կներառվի Ֆինանսների նախարարության հետ վերջնական համաձայնեցված տարբերակը:
	

	
3. ՀՀ ֆինանսների նախարարություն
	
21.04.2026թ.

	5. 
	Աշխատանքային կարգով

	Նախագծի վերաբերյալ հայտնում ենք հետևյալը․
  Հաշվի առնելով որ ՖՏԿ 03․04․2026թ․ նիստի (5-րդ հարց) Արձանագրությամբ նախատեսվել է աջակցություն տրամադրել ՏՀԳՄ-ին փաստացի կատարված ծախսերի չափով բայց ոչ ավել քան 60 մլն դրամը, իսկ փաստացի կատարված ծախսը կառավարության աջակցությունից ցածր լինելու դեպքում տարբերությունը պետք է վերադարձվի պետական բյուջե, ստացվում է մի վիճակ, որ մեր կողմից նշված միջոցառման ընտրության չափորոշիչների ներկայացման կամ գումարի հաշվարկի տրամադրման վերաբերյալ առաջարկություններն այլևս ակտուալ չեն։
  Սակայն մյուս կողմից ստացվում է, որ 102 մլն դրամ գնահատված միջոցառման ծախսից 60 մլն դրամը տալիս է պետությունը և ասում է, որ եթե 102 մլն դրամի փոխարեն փաստացի ծախսը նվազի մինչև 60 մլն դրամ, ապա ծախսերն ամբողջությամբ կարվեն պետության հաշվին, իսկ եթե փաստացի ծախսերը կկազմեն 60 մլն դրամից պակաս, ապա տարբերությունը պետք է վերադարձվի պետական բյուջե։
  Եթե վերոգրյալ մոտեցումն արդեն իսկ համարվում է համաձայնեցված, ապա այլ առաջարկություններ չունենք (կոմիտեի պայմանը կարող է ամրագրվել ՏՀԳՄ-ի հետ կնքվելիք պայմանագրում)։
  Այնուամենայնիվ կարծում ենք, որ
ա/ 102 մլն դրամ նախահաշվային արժեքից փաստացի պակաս կատարված ծախսերը պետք է համամասնորեն նվազեցվեն ինչպես կառավարության այնպես էլ ՏՀԳՄ-ի ծախսերից,
բ/ կառավարության ծախսերը կարելի է նախատեսել 51 մլն դրամի չափով (ինչն ամրագրված էր օրակարգ ներառված տարբերակում)։
	

Ընդունվել է ի գիտություն։ Նշված հարցերը կկարգավորվեն կնքվելիք պայմանագրով:



